
GOUVÈNÈ HOCHUL REJWENN BIWO AGRIKÒL NOUYÒK LA AK KILTIVATÈ YO 
POU METE AKSAN SOU PWOPOZISYON BIDJÈ LI YO POU ANE FISKAL 2027 LA  

  
Refòm asirans oto yo pral diminye depans yo lè yo konbat fwod, limite domaj yo 

peye bay move aktè yo epi asire ke se chofè yo, pa konpayi asirans yo, ke yo 
priyorize  

  
Gouvènè a pwopoze 30 milyon dola nan "soulajman tarif" dirèk pou kiltivatè 

Nouyòk yo pou konpanse ogmantasyon depans pou ekipman, angrè ak founiti  
  
  
Gouvènè Kathy Hochul te reyini jodi a ak Biwo Fèm Nouyòk (New York Farm Bureau) 
la, Pwodiktè Letye Nòdès yo ak kiltivatè ki soti nan Rejyon Nò a pou mete aksan sou 
pwopozisyon li yo pou bese pri asirans oto epi konbat reklamasyon fwod atravè Eta 
Nouyòk. Refòm ki gen bon sans Gouvènè a yo pral konbat fwod, limite domaj yo peye 
bay move aktè yo epi asire ke se chofè yo ki gen priyorite, pa konpayi asirans yo. Anplis 
de sa, Gouvènè Hochul te pwopoze 30 milyon dola nan bidjè ane fiskal 27 li a pou 
"soulajman tarif" dirèk pou kiltivatè Nouyòk yo pou konpanse ogmantasyon depans pou 
ekipman, angrè ak founiti ki te koze pa tarif federal yo. Mezi sa yo apiye efò kontinyèl 
Gouvènè Hochul pou rann eta pi abòdab epi tounen mete lajan nan pòch Nouyòkè k ap 
travay di yo.  
  
"Kiltivatè atravè Eta Nouyòk yo santi enpak gwo pousantaj asirans machin ak pri k ap 
monte rapidman yo — soti nan pri dirèk transpò machandiz rive nan anbakasyon ak 
enpòtasyon", Gouvènè Hochul te deklare. "Avèk pri asirans machin k ap ogmante piti 
piti, Nouyòkè yo ap peye kèk nan pi gwo pri nan peyi a. Li lè pou nou diminye depans 
sa yo epi bay kiltivatè nou yo atravè eta a soulajman."  
  
Nouyòkè yo peye kèk nan tarif asirans machin ki pi wo nan peyi a — sa ki bay yon total 
an mwayèn ki yon ti jan plis pase 4,000 dola pa ane, prèske 1,500 dola pi wo pase 
mwayèn nasyonal la. Tarif asirans machin yo ap afekte pa yon konbinezon fwod, litij, 
fay jiridik, ak lakin nan aplikasyon lalwa. Dapre kèk estimasyon, aksidan ki fèt sou sèn 
ak fwod asirans ki asosye avèk yo ogmante prim yo jiska 300 dola pa ane.  
  
Diminye Fwod pou Bese Tarif yo pou Nouyòkè yo òdinè yo  
Aktè sofistike k ap ogmante yo mete ansèn aksidan ki elabore, ki fèt pou pèmèt peman 
"djakpòt" nan men konpayi asirans oswa pri jiri yo, e fwod sa yo ap fèt pi souvan An 
2023, te genyen 1,729 aksidan mizansèn nan Eta Nouyòk, ki klase dezyèm eta nan 



peyi a ki pi elve pou ensidan fwod òganize. Antou, konpayi asirans yo te rapòte 43,811 
ensidan fwod asirans veyikil amotè yo sispèk bay Biwo Fwod Asirans, Depatman Sèvis 
Finansye (Department of Financial Services, DFS) Eta Nouyòk la an 2025. Sa 
reprezante yon ogmantasyon 80 pousan nan senk ane sèlman.  
  
Pou konbat efò kriminèl òganize yo, Gouvènè Hochul ap pran yon apwoch nan tout nivo 
gouvènman an pou diminye fwod asirans machin, tankou:  
  

• Revitalize Konsèy Eta pou Prevansyon Vòl Veyikil a Motè ak Fwod Asirans 
(State’s Motor Vehicle Theft and Insurance Fraud Prevention Board) lan, bay li 
pouvwa pou pi byen sipòte kapasite pou mennen ankèt ak pouswiv fwòd asirans 
atravè eta a  

• Lejislasyon pou asire ke pwokiratè yo kapab pouswiv nenpòt moun ki responsab 
pou òganize yon aksidan planifye, pa sèlman moun ki dèyè volan an  

• Travay men nan men ak Pwokirè Distri yo atravè Nouyòk pou ede monte dosye 
ki ka mete fen nan fwod òganize k ap vòlè Nouyòkè yo atravè tarif asirans ki elve  

• Ranfòse efò pou konbat founisè swen medikal ki patisipe nan fwod lè yo 
apwouve fo dyagnostik medikal ki lakòz gwo peman  

• Bay DFS, DMV, Lapolis Eta Nouyòk (New York State Police, NYSP) ak Divizyon 
Sèvis Jistis Kriminèl (Division of Criminal Justice Services, DCJS) misyon pou yo 
adopte yon apwòch pi pwogresif ak kowòdone nan aplikasyon lalwa, ki gen ladan 
resous ak pèsonèl espesyalize nan DFS ak NYSP konsantre sou asirans 
machin, epi asire kowòdinasyon nan repons fòs de lòd yo.  

  
Ranfòse Pwogram Anti Fwod Konpayi Asirans yo  
Lejislasyon aktyèl yo limite kapasite konpayi asirans yo pou pwoteje kliyan ki respekte 
lalwa yo kont fwod ak abi lè li limite delè yo genyen pou idantifye pi rapòte enstans fwod 
yo a sèlman 30 jou. Pou asire yo idantifye epi pini fwod la, Gouvènè Hochul pral 
ogmante delè konpayi asirans yo genyen pou rapòte fwod epi diminye baryè pou 
pretansyon fwod nan tribinal la, k ap bay konpayi asirans yo plis tan pou mennen 
envestigasyon sou reklamasyon yo epi evite peye sa ki gen fwod yo. Lejislasyon an pral 
balanse plis fleksibilite pou konbat fwod ak nesesite pou prezève pwoteksyon esansyèl 
konsomatè yo.  
  
Limite Domaj pou Moun ki Angaje nan Konpòtman Ilegal nan Moman Aksidan an  
Lè chofè yo angaje nan konpòtman ilegal nan moman aksidan an, yo pa ta dwe kapab 
genyen gwo pèman asirans. Sepandan, lwa aktyèl yo otorize moun k ap komèt krim yo, 
ki enkli chofè ki anba enfliyans alkòl yo, resevwa gwo pèmanpou domaj ki pa ekonomik, 
tankou pou doulè ak soufrans ak detrès emosyonèl, yo peye nan prim chofè ki respekte 
lalwa yo kontribye. Gouvènè Hochul pral limite peman pou kalite domaj ki pa ekonomik 
sa yo pou chofè k ap itilize oswa opere yon machin pandan l ap angaje nan konpòtman 
kriminèl nan moman ensidan an, tankou chofè ki pa gen asirans, moun ki kondane pou 
kondwi anba enfliyans nan moman ensidan an, ak moun ki te komèt yon krim oswa ki t 
ap sove nan moman ensidan an.  



  
Limite Domaj pou Moun ki Gen "Pifò" Fot nan Lakoz yon Aksidan  
Nouyòk nan minorite eta ki otorize chofè yo jije ki gen "pifò" fot nan yon aksidan toujou 
kolekte gwo domaj, ki genyen ladan yo domaj ki pa ekonomik yo. Sa vle di nan Nouyòk, 
menm chofè yo te jije ki gen pifò fot pou yon aksidan ka soti ak yon gwo peman pou 
aksidan sa a. Pifò eta yo gen règleman ki sanse ki otorize rekiperasyon domaj sèlman 
si yon moun ki mande pa gen fot prensipal nan aksidan an. Gouvènè a ap chèche 
chanje lwa Nouyòk yo k ap limite domaj yon chofè ka resevwa si yo gen pifò fot nan yon 
aksidan, k ap entwodui yon mezi responsablite pou moun konpayi asirans lan bay 
konpansasyon apre yon aksidan.  
  
Diminye Limit Blesi Grav  
Lwa sou asirans san fòt nan Nouyòk la otorize moun ki blese nan yon aksidan machin 
pou fè reklamasyon pou konpansasyon ki ale pi lwen pase ranbousman pou depans 
medikal oswa pèt salè ki asosye ak yon blesi. Konpansasyon siplemantè sa a gen 
objektif pou ofri sipò ki pa ekonomik, tankou doulè ak soufrans viktim ki gen blesi grav 
yo. Definisyon legal blesi grav Nouyòk la vag kounye a epi li aplike nan fason ki pa 
konsistan  
  
Bay Sekou pou Kiltivatè yo  
Anplis de sa, Gouvènè Hochul te pwopoze 30 milyon dola nan bidjè ane fiskal 27 li a 
pou "soulajman tarif" dirèk pou kiltivatè Nouyòk yo pou konpanse ogmantasyon depans 
pou ekipman, angrè ak founiti ki te koze pa tarif federal yo. Pwogram nan vize 
soulajman pou kiltivatè rekòt espesyalize, pwodiktè bèt ak kiltivatè pwodui letye, pou 
diminye pèt finansye enpòtan yo.  
Gouvènè a te pwopoze tou 15 milyon dola nan sibvansyon pou kiltivatè pwodui letye yo 
pou amelyore teknoloji, ki vize amelyore efikasite ak yon pwolonjman senk ane pou 
kredi taks envestisman rembousab pou envestisman nan fèm yo.  
  
Vis Prezidan Biwo Fèm Nouyòk la, Kim Skellie, te deklare, "Kiltivatè Nouyòk yo ap 
fè fas ak yon gwo presyon kounye a — soti nan pri enèji k ap monte rive nan kèk nan pi 
gwo prim asirans oto nan peyi a, rive nan ensètitid kontinyèl ki soti nan tarif k ap varye 
ak pri angrè k ap monte an flèch. Sa vle di, nou apresye sipò kontinyèl Gouvènè Hochul 
la, tankou angajman li anvè chanjman CLCPA yo, yon refòm enpòtan nan asirans oto, 
ak finansman sible pou ede fèm yo fè fas ak defi komès ak pri materyèl yo. Inisyativ sa 
yo ap ede nou kontinye pwodui manje lokal ki abòdab."  
  
Allyson Jones-Brimmer, Direktè Egzekitif, Northeast Dairy Producers Association 
(Asosiyasyon Pwodiktè Letye nan Northeast), te deklare, "Pri asirans oto yo 
ogmante plis pase 60 pousan ane apre ane pou kèk fèm — yon chanjman nan pwofi ki 
tou senpleman pa dirab si li ta kontinye. Nou felisite Gouvènè a paske li adrese 
ogmantasyon depans yo epi li pran mezi pou fè fas ak abòdablite, espesyalman pou 
fanmi kiltivatè pwodui letye nou yo ki pa ka transfere ogmantasyon depans sa yo sou 
kliyan yo. Nou anvi kontinye travay ansanm pou pwoteje sous manje lokal yo pou fanmi 
Nouyòk yo, sipòte pwochen jenerasyon kiltivatè yo, epi garanti plas eta a kòm yon gwo 
konpayi letye nan Etazini."  

